Nafarroako Parlamentuko Mahaiak, 2018ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Laura Lucía Pérez Ruano andreak aurkeztutako galdera, Nafarroako Gobernuaren eta Merkataritza Ganbera Ofizialaren arteko lankidetza hitzarmenari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2018ko irailaren 3an
Lehendakaria: Ainhoa Aznárez Igarza
GALDERAREN TESTUA
Podemos-Ahal Dugu talde parlamentarioari atxikitako foru parlamentari Laura Lucía Pérez Ruano andreak, Legebiltzarreko Erregelamenduan ezarritakoaren babesean, honako galdera hau aurkezten du, Foru Komunitatearen jarduera ekonomikoa 2019ko ekainera bitarte nazioartekotzea sustatze aldera Nafarroako Gobernuak eta Nafarroako Merkataritza, Industria eta Zerbitzu Ganbera lortutako lankideta hitzarmenari buruz, Nafarroako Gobernuko Ogasuneko eta Finantza Politikako kontseilariak ahoz erantzun dezan Legebiltzarraren hurrengo Osoko Bilkuran; izan ere, hitzarmenak jasotzen du Nafarroako enpresekin eta erakundeekin hiru misio egitea Estatu Batuetara, Nafarroaren eta AEBen arteko enpresa-foro bat  New Yorkeko Ganberarekin batera, Gobernuak Ganberari bere aholkularitzako programa pilotua agintzea eta nazioartekotutako nafar enpresen errolda gaurkotzea. Aurrekontua, guztira, 184.907 eurokoa da.
Hona galdera: zer arrazoi dago Garapen Ekonomikorako Departamentuak hitzarmen horretarako 77.631,12 euro jartzeko erabakiaren atzean? Aztertu al zen aldez aurretik Administrazioaren giza baliabideak erabiltzeko aukera horrenbeste diru publiko jartzea ekiditeko?
Iruñean, 2018ko abuztuaren 1ean
Foru parlamentaria: Laura Pérez Ruano
